REPUBLIKA E KOSOVES / REPUBLIKA KOSOVA

K.DH.SH.I1.nr.45/2024

GJYKATA KOMERCIALE E KOSOVES — Dhomat e Shkallés sé¢ Dyté&, me gjyqtarin
individual Faton Bajrami, né ¢éshtjen juridike pérmbarimore té kreditorit “Luri” shpk, me seli né
Han i Elezit, me nr. unik identi. 810300989, kundér debitorit “Construct” shpk, me seli ne Lebane,
komuna e Prishtinés, me bazé juridike pérmbarimore pér pagesén e borxhit, duke vendosur lidhur
me ankesén e debitorit, té paragitur kundér aktvendimit té Gjykatés Komerciale te Kosovés,
Dhomat e Shkallés sé Paré, KPPP.nr.102/2023 té datés 30.10.2023, me daté 05.03.2024, mori kété:

AKTVENDIM

REFUZOHET si e pabazuar ankesa e debitorit Komuna e Gjakovés, ndérsa aktvendimi i
Gjykatés Komerciale, Dhomat e Shkallés sé Paré Departamenti pér Céshtje Ekonomike,
KPPP.nr.102/2023 i datés 30.10.2023, VERTETOHET.

Arsyetim

Gjykata Komerciale, Dhomat e Shkallés sé Paré, Departamenti pér Céshtje Ekonomike,
me aktvendimin e ankimuar KPPP.nr.102/2023 té datés 30.10.2023, ka hedhur poshté prapésimin
e debitorit kundér debitorit “Construct” shpk, me seli ne Lebane, komuna e Prishtinés té paragitur
kundér urdhrit pérmbarimor P.nr.402/22 té datés 15.11.2022, té lejuar nga pérmbaruesi privat
Sheremet Livoreka, si té pas afatshém.

Kundér kétij aktvendimi, né afatin ligjor ankesé ka paraqitur debitori pér shkak té shkeljes
sé dispozitave té procedurés kontestimore dhe pérmbarimore, konstatimit té gabuar dhe jo té ploté
té gjendjes faktike dhe zbatimit té gabuar té sé drejtés materiale, me propozim gé té aprovohet né
térési si e themelté ankesa, ashtu gé aktvendimi i ankimuar té prishet dhe ¢éshtja té kthehet né
rishqyrtim dhe rivendosje.

Pérgjigje né ankesé nuk ka paraqitur kreditori.

Gjykata Komerciale, Dhomat e Shkallés sé Dyté, pérmes gjyqtarit individual, i shqyrtoli
shkresat e 1éndés, aktvendimin e ankimuar dhe pretendimet ankimore, né kuptim té nenit 194 e
208 té Ligjit pér Procedurén Kontestimore (LPK), e lidhur me nenin 3 paragrafi 2 dhe nenin 17 té
Ligjit nr.04/L-139 pér Procedurén Pérmbarimore (LPP) dhe gjeti se:

- Ankesa e debitorit éshté e pabazuar.

Nga shkresat e 1éndés rrjedh se kreditori “Luri” shpk, me seli né Han i Elezit, me nr. unik
identi. 810300989, me daté 15.11.2022, ka paragitur propozim pér pérmbarim kundér debitorit
“Construct” shpk, me seli ne Lebane, komuna e Prishtinés, né bazé té dokumentit té besueshém —
faturave, pér shumén e pérgjithshme té detyrimit prej 223,709.42 Euro.

Pérmbaruesi privat Sheremet Livoreka, duke vepruar sipas propozimit pér pérmbarim té
kreditorit me urdhrin P.nr.402/22 té datés 15.11.2022, ka lejuar pérmbarimin, duke vlerésuar se
faturat e léshuar nga kreditori i plotésojné kushtet pér pérmbarim. Kundér kétij urdhri
pérmbarimor debitori me daté 05.01.2023 ka paraqgitur prapésim duke kundérshtuar né térési
urdhrin pérmbarimor, me arsyetimin se dokumenti né bazé té cilit éshté marré urdhri pérmbarues
nuk ka tipare té pérmbarueshmérisé, pasi gé kreditori nuk ka pérmbushur né térési obligimet sipas
kontratés sé prokurimit dhe se i njéjti ka gellim te pérfitimit te kundérligjshém, andaj ka propozuar
qé té aprovohet prapésimi, té anulohet urdhri pérmbarimor dhe té refuzohet si i pabazuar propozimi
I kreditorit pér pérmbarim.

Pérgjigje né prapésim ka paragitur kreditori duke kundérshtuar ne térési pretendimet e
debitorit ne prapésim, e po ashtu i njejti ne kundérshtime ka theksuar se prapésimi éshté paraqitur
pas afatit ligjor, dhe gjykatés i ka propozuar te hedhe poshté i te pas afatshem.

Gjykata Komerciale, Dhomat e Shkallés sé Paré, pas vlerésimit té prapésimit dhe pérgjigjes
né prapésim me aktvendimin e ankimuar KPPP.nr.102/2023 té datés 30.10.2023, ka hedhur poshté
prapésimin e debitorit “Construct” shpk, me seli ne Lebane, komuna e Prishtinés té paraqitur
kundér urdhrit pérmbarimor P.nr.402/22 té datés 15.11.2022, té lejuar nga pérmbaruesi privat
Sheremet Livoreka si té pas afatshém, duke vendosur mé decidivisht si né dispozitiv té aktvendimit
té ankimuar.

Né arsyetim té aktvendimit té ankimuar gjykata e shkallés sé paré, ka theksuar se pas
vlerésimit té shkresave té l1éndés, ka gjetur se prapésimi i debitorit éshté i pasafatshém, pasi gé
debitori urdhrin pérmbarimor P.nr.402/22 té datés 15.11.2022, té lejuar nga pérmbaruesi privat
Sheremet Livoreka e ka pranuar me daté 23.12.2022, mirépo ka refuzuar te e nénshkruaj pranimin,
fakt ky qé vértetohet nga fleté kthesa pér dorézim personal té pérmbaruesit privat qé gjendet né
shkresat e 1éndés, ndérsa debitori prapésimin e ka paragitur pérmes postés me nr. rekomande R
2744335, me daté 05.01.2023. Sipas dispozités sé nenit 70 té Ligjit pér Procedurén Pérmbarimore
pércaktohet se: “Prapésimi duhet t’i paraqitet Gjykatés brenda shtaté (7) ditéve pas pranimit té
vendimit pérmbarues ose urdhrit pérmbarues”, ndérsa me nenin 126 par. 2 t&€ LPK-sé, pércaktohet
se: “Né qofte se afati éshté caktuar me dité, pérjashtohet nga llogaritja dita né té cilén ka filluar
ngjarja ose koha nga e cila duhet té filloj afati, késhtu gé pér fillim té afatit merret dita e paré e

ardnshme.” Andaj gjykata duke marré parasysh faktin se né rastin konkret debitori Urdhrin
Pérmbarimor P.nr.402/22 té datés 15.11.2022 e ka pranuar me daté 23.12.2022, ndérsa afati pér
paragitjen e prapésimit ka filluar té rrjedhé nga dita e nesérme, rezulton se dita e fundit pér
paragitjen e prapésimit ka gené data 30.12.2022. Megenése né rastin konkret debitori prapésimin
e ka paraqgitur me datén 05.01.2023, e cila vértetohet nga vula e pranimit t€ postés me nr.
rekomande R 2744335, ndérsa né shkresa té I1éndés nuk ka prova se prapésimi éshté dorézuar né
ndonjérén nga ményrat e tjera té pércaktuara pér dérgimin e shkresave, rezulton se debitori
prapésimin e ka paragitur me 6 (gjashté) dité vonesé, e mbi kété bazé gjykata ka vendosur qgé ta
hedh poshté té njéjtin si té pas afatshém.

Gjykata Komerciale, Dhomat e Shkallés sé Dyté, vleréson se gjykata e shkallés sé paré né
bazé té provave té cilat i ka pasur né dispozicion né shkresat e 1éndés, ka dhéné aktvendimin e saj
té drejté dhe té bazuar né dispozita konkrete ligjore, prandaj pérfundimin juridik té gjykatés sé
shkallés sé paré, lidhur me kété céshtje e pranon né térési edhe Gjykata Komerciale, Dhomat e
Shkallés sé Dyté, duke vlerésuar po ashtu se aktvendimi i ankimuar éshté i rregullt dhe i ligjshém,
pér arsye se i njéjti nuk éshté pérfshiré né shkelje thelbésore té dispozitave té procedurés
kontestimore nga neni 182 paragrafi 2 t¢ LPK-sé dhe nenin 183 té LPK-sé, e té cilat shkage
ankimore gjykata e shkallés sé dyté i vleréson edhe sipas detyrés zyrtare, né bazé té nenit 194 té
LPK-sé.

Sipas dispozités sé nenit 70 té Ligjit pér Procedurén Pérmbarimore, pércaktohet sé:
“Prapésimi duhet ti dorézohet gjykatés brenda shtaté (7) ditésh pas pranimit té vendimit
pérmbarues ose urdhrit pérmbarues”, ndérsa me dispozitén e nenit 73 paragrafi 3 té Ligjit pér
Procedurén Pérmbarimore, parashihet sé: “Me vendim prapésimi mund té pranohet, refuzohet ose
hidhet poshté si i pa afatshém, si jo komplet dhe i palejuar”. Né kété kontekst dhe né kuptim té
dispozitave té lartcekura, Gjykata Komerciale, Dhomat e Shkallés sé Dyté vleréson se gjykata e
shkallés sé paré drejté dhe ligjérisht ka vendosur kur e ka hedhur si té pas afatshém prapésimin e
debitorit, sepse nga fleté kthesa e cila gjendet né shkresat e 1éndés konstatohet se debitori urdhrin
pérmbarimor P.nr.402/22 té datés 15.11.2022 e ka pranuar me daté 23.12.2022, ndérsa prapésimin
kundér kétij urdhri e ka paragitur me daté 05.01.2023, gjé qé vértetohet nga vula e pranimit té
postés me nr. rekomand R 2744335, nga del se prapésimi éshté paragitur pas afatit ligjor dhe si
daté e fundit pér paraqgitjen e prapésimit ka gené data 30.12.2022, brenda té cilit afat debitori nuk
ka vepruar.

Jané vlerésuar té gjitha pretendimet ankimore té debitorit nga ana e Gjykatés Komerciale,
Dhomat e Shkallés sé Dyté, por nuk jané konsideruar té réndésishme pér té vendosur ndryshe sepse
debitori nuk ka mundur t’i provoj pretendimet e tij ankimore pér afatshmériné e prapésimit.

Kompetenca e Gjykatés sé Apelit pér té vendosur nga ana e gjyqtarit individual né shkallé
té dyté bazohet né dispozitén e nenit 3 paragrafi 2 t&¢ LPP-s&, me té cilén éshté paraparé se né
shkallén e dyté vendimet i nxjerr gjyqtari individual.

Nga té gjitha arsyet e paragitura e né pajtim me dispozitat e nenit 208 dhe 209 paragrafi 1,
pika b) té LPK-s&, lidhur me nenin 17 té LPP-sé, u vendos si né dispozitiv té kétij aktvendimi.

GJYKATA KOMERCIALE E KOSOVES
Dhomat e Shkallés sé Dyté
K.DH.SH.11.nr.45/2024, me daté 05.03.2024.

Gjyqtari,
Faton Bajrami



